
QORTI CIVILI

(GURISDIZZJONI KOSTITUZZJONALLI)

GIANNINO CARUANA DEMAJO

Seduta tat-30 ta' Novembru, 2010

Rikors Numru. 26/2009

Joseph Attard, Louis Castagna, John Galea, Joseph
Mary Galea u Joseph Sargent

Versus

Policy Manager tal-Malta Shipyards fi hdan il-
Ministeru ghall-Infrastruttura, Trasport u
Komunikazzjoni, Tabib Ewlieni tal-Gvern (Direttur
Generali — Regolazzjoni dwar is-Sahha Pubblika);
Kap ezekuttiv tal-Awtorita dwar is-Sahha u s-Sigurta
fuq il-Post tax-Xoghol, ilkoll fil-kwalita rapprezentativa
taghhom; u I-Avukat Generali

1. F'din il-kawza I-atturi geghdin jitolbu rimedju ghax
ighidu illi nkisru I-jeddijiet fondamentali taghhom imharsa
tant l-artt. 33 u 36 tal-Kostituzzjoni ta’ Malta [“il-
Kostituzzjoni”] u l-artt. 2, 3 u 8 tal-Konvenzjoni Ewropea
ghall-Protezzjoni tad-Dirittijiet tal-Bniedem u tal-Libertajiet
Fondamentali [“il-Konvenzjoni”].

2. L-atturi fissru illi huma kienu lkoll impjegati mal-
Malta Drydocks Corporation sakemm din giet ristrutturata
fl-2003, u whud minnhom baqgghu impjegati wkoll wara li
giet ristrutturata. Bejn 1-1968 u |-2003 il-Gvern ta’ Malta
dejjem kellu direzzjoni u kontroll tal-attivitajiet kollha tal-
Malta Drydocks Corporation, u, wara [-2003 sallum, il-
Gvern kellu u ghandu d-direzzjoni u kontroll tal-istess
korporazzjoni kif ristrutturata bhala kumpanija privata.
3. Ta’ spiss u regolarment matul I-impjieg taghhom |-
atturi kienu jigu esposti ghallasbestos fid-diversi forom
tieghu, u minhabba fhekk ghandhom I-asbestos fis-
sistema respiratorju taghhom. llu maghruf ghal ghexieren
ta’ snin illi l-espozizzjoni ghall-asbestos minghajr
protezzjoni xierqa hi ta’ hsara ghas-sahha tal-bniedem u
twassal ghal mard serju u tista’ twassal ukoll ghall-mewt.
L-atturi, izda, ma kinux mgharrfa, la mill-awtoritajiet tas-
sahha, la mill-Ministeru li kellu t-tmexxija tat-tarznari u
langas mid-Dipartiment tal-Impjiegi u r-Relazzjonijiet
Industrijali dwar il-hsara |i jista’ jaghmel l-asbestos, u
langqas ma nghataw mizuri xierga ta’ protezzjoni. Kien
biss meta bdew jisimghu bil-mard u l-imwiet ta’ whud mill-
kollegi taghhom, minhabba fl-asbestos, li I-atturi saru jafu
b’din il-hsara.
4.  L-espozizzjoni ghall-asbestos laqgtet hazin il-kwalita
ta’ hajja tal-atturi u tal-qraba taghhom ghax harguhom
sintomi, mard u kumplikazzjonijiet medi¢i minhabba
fhekk. Meta saru jafu bil-mewt ta’ whud mill-kollegi
taghhom l-atturi u I-graba taghhom bdew jibzghu li huma
wkoll jistghu jimirdu u jmutu. ll-graba tal-atturi wkoll kienu
gew esposti ghall-asbestos kemm mill-persuna tal-atturi
stess u kif ukoll minn hwejjeg bhal boiler suits li kienu
jintuzaw fuq il-post tax-xoghol u jittiehdu d-dar.
5. Ghal dawn ir-ragunijiet l-atturi geghdin jitolbu illi din
il-qorti:
a. tghid illi, dwar kull wiehed mill-atturi, inkiser:

il-jedd ghall-harsien tal-hajja, u li |-hajja
taghhom ma titgighedx f'perikolu bla bzonn, taht I-art 33
tal-Kostituzzjoni u l-art. 2 tal-Konvenzjoni;

il-jedd li ma jinghatawx trattament
inuman u degradanti, tant |-art 36 tal-Kostituzzjoni u I-art.
3 tal-Konvenzjoni;

iii. il-jedd ghar-rispett tal-hajja privata u tal-
familja, tant l-art. 8 tal-Konvenzjoni, fdak I-ghandu
x’jagsam mal-kwalita tal-hajja taghhom; u

V. l-istess jedd ghar-rispett tal-hajja privata
u tal-familja, tant l-art. 8 tal-Konvenzjoni, fdak I-ghandu
x’jagsam mal-jedd li jkunu mgharrfa dwar perikoli marbuta
mal-asbestos; u
b. tillikwida kumpens xieraq bhala rimedju ghall-
ksur ta’ dawn il-jeddijiet u tordna illi dan ir-“rimedju
pekunjarju” jithallas lil kull wiehed mill-atturi.

6. ll-konvenuti ressqu |-ec¢¢éezzjoni, fost ohrajn, illi I-
gorti ghandha taghzel li ma tingediex bis-setgha taghha
tant il-Kostituzzjoni u taht I-Att dwar il-Konvenzjoni
Ewropea [Kap. 319] ghax l-atturi ma ngdewx bir-rimed;i li
ghandhom taht il-ligi ordinarja.

7.  Din is-sentenza tallum hija dwar din I-ec¢¢ezzjoni
preliminari.

8. Effettivament, l-atturi qeghdin ighidu illi ma
nghatawx ambjent tax-xoghol fejn jahdmu hieles minn
perikoli, kif huwa |-jedd ta’ kull impjegat u |-obbligu ta’ kull
min ihaddem. Meta min ihaddem jongos milli jwettaq dan
l-obbligu u I-impjegat minhabba f’hekk igarrab danni, dan
tal-ahhar ikollu jedd ifittex ghad-danni tant il-ligi Civili dwar
delitti u kwazi-delitti.

9. ll-fatt illi n-nuggas igib mieghu ukoll ksur ta’ jedd
fondamentali ma ffissirx illi r-rimedju ghandu jinghata
bilfors taht il-Kostituzzjoni jew tant il-Konvenzjoni. Ukoll
min ikorri fin¢ident tat-triq jinkisirlu |-jedd ghall-harsien tal-
inkolumita u Il-integrita psiko-fizika tieghu; ma jfissirx
b’hekk illi kull in¢ident tat-triq li fih ikorri xi hadd ghandu
jwassal ghal kawza kostituzzjonali. Kif qalet il-Qorti tal-
Appell fsentenza moghtija fit-23 ta’ Settembru 2009 in re
Alfred Baldacchino versus Kummissarju tal-Artijiet et,
kawza dwar danni Civili, «li I-agir u l-operat tal-konvenuti
seta’ lleda d-drittijiet fundamentali tal-attur u bhala tali
seta’ jservi bhala raguni addizzjonali tal-kwalifika “ta’ agir
illegali u abuziv” da parti tal-konvenuti, dan ir-ragonament
ghandu fondament»’: fi kliem iehor, il-fatt li ghemil tal-
konvenuti jikser jedd fondamentali ikompli jikkwalifika dak
I-ghemil bhala wiehed bi ksur tal-ligi, u ghalhekk il-hsara li

. Para. 22.

minhabba fdak I|-ghemil igarrab I-attur tkun damnum
iniuria datum li minnu jitnissel jedd ghal kumpens fi
proceduri Civili.

10. Dan kollu jfisser illi, ghall-ilmenti taghhom, l-atturi
kellhom mezz xieraq ta’ rimedju taht il-li§i ordinarja.

11. Fin-nota ta’ osservazzjonijiet taghhom I-atturi
jistriehu fuq sentenza moghtija mill-Qorti Ewropea tad-
Drittijiet tal-Bniedem fit-28 ta’ April 2004 in re Azinas V.
Cigruz. Dik is-sentenza, izda, tghid illi, gabel ma jirrikorri
quddiem il-Qorti Ewropea, ir-rikorrent ghandu jingeda bir-
rimedji domesti¢i u, fejn il-ligi domestika taghti wkoll
rimedju taht il-Konvenzjoni, ghandu jingeda wkoll b’dak ir-
rimedju. Ma tghidx, kif jippretendu li tghid l-atturi, illi,
quddiem il-forum domestiku, ir-rimedju irid ikun wiehed
bilfors taht il-Konvenzjoni jekk, taht il-ligi ordinarja, jista’
jinghata rimedju tajjeb u bizzejjed ghall-istess ilment. Fi
kliem iehor, qgabel ma tirrikorri quddiem il-forum
internazzjonali, trid tkun fittixt |i tingeda bir-rimedji kollha:
kemm dawk taht il-ligi oridnarja u kemm dawk tanht il-
Konvenzjoni jekk din tkun inkorporata fil-ligi domestika.
Fil-forum domestiku, imbaghad, ma ghandekx tfittex i
tingeda bir-rimedju taht il-Konvenzjoni - rimedju
straordinarju — gabel ma tkun fittixt li tingeda bir-rimedju
tant il-ligi ordinarja.

12. Ir-rikorrenti jkomplu jghidu illi r-rimedju ordinarju ma
huwiex bizzejjed ghax taht il-ligi civili ma jinghatawx danni
morali. Bla ma tidhol fil-kwistjoni jekk dan huwiex
necc¢essarjament il-kaz jew le, il-gorti tosserva illi I-
Konvenzjoni ma taghtix jedd ghal danni morali. Dan qalitu
I-Qorti Ewropea f'sentenza moghtija fis-7 ta’ Lulju 2009 in
re Zavoloka v. Estonja® meta galet hekk:

40. Reste toutefois la question de la réparation du
dommage moral réclame par la requérante. A cet égard,
vu la grande diversité régnant dans les ordres juridiques
des différents Etats contractants en matiére de
dédommagement en cas de déces, la Cour ne saurait
déduire une obligation absolue et générale d’accorder une
réparation pécuniaire du préjudice moral dans des
situations similaires a la présente.

2 Rikors numru 56679/00.
Rikors numru 58447/00.

13. Issir ukoll referenza ghas-sentenza moghtija minn
din il-gorti fit-30 ta’ Settembru 2010 in re Maria Attard
versus Policy Manager tal-Malta Shipyards et’

14.  Ghal dawn ir-ragunijiet, billi hija tal-fehma illi |-atturi
ghandhom jew kellhom mezz xieraq ta’ rimedju taht il-ligi
ordinarja, il-qorti, wara li tilga’ I-e¢cezzjoni relativa tal-
konvenuti, taghzel illi ma tingediex bis-setghat taghha taht
iI-Kostituzzjoni u taht I-Att dwar il-Konvenzjoni Ewropea, u
ghalehkk tehles lill-konvenuti mill-harsien tal-gudizzju, bl-
ispejjez kontra I-atturi.

< Sentenza Finali >

Rikors Kostituzzjonali numru 31/2010.

